
ᐊᐃᑉᐸᖓᓂ ᑲᑎᒪᓂᖅ ᐱᖓᓲᔪᖅᑐᒥ 
ᒪᓕᒐᓕᐅᕐᕕᒥᒃ ᓄᓇᕗᒻᒥᑦ 

ᐱᖁᔭᖅ ᐋᖅᑭᒋᐊᕆᔪᒃ ᐋᓐᓂᐊᕕᒻᒥᑦ 
ᓇᓪᓕᐅᑯᒫᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓗ 

ᐃᓄᓕᕆᔨᒃᑯᓄᓪᓗ ᐊᐅᓚᑦᓯᑦᔪᑎᓄᑦ 
ᐱᖁᔭᖅ 

 
 
 

ᓇᐃᓈᖅᓯᒪᔪᖅ 
 

ᑖᓐᓇ ᐱᖁᔭᒃᓴᖅ ᓴᖅᑭᑎᑦᓯᑲᓂᓂᐊᖅᑐᖅ 
ᒪᓕᒐᓕᐊᖑᔪᓐᓇᖅᑐᓂᒃ ᐱᔪᓐᓇᓂᖏᑕ 
ᐱᑦᔪᑕᐅᔪᓄᑦ ᐋᓐᓂᐊᕕᓐᓂᑦ ᐊᒻᒪᓗ 
ᐃᓄᓕᕆᔨᒃᑯᓄᑦ ᐃᓂᒋᔭᐅᔪᓂᒃ ᐊᒻᒪᓗ 
ᐅᓄᖅᓯᒋᐊᓪᓗᑎᒃ ᖁᑦᓯᓂᖅᐹᒧᑦ 
ᐊᑭᓕᐅᑕᐅᓂᐊᖅᑐᒥᒃ ᐱᕋᔭᕐᓂᐅᔪᓄᑦ. 

 
 

ᐅᓪᓗᖓ 
ᖃᐅᔨᒃᑲᐃᓂᐅᑉ 

ᓯᕗᓕᕐᒥᒃ 
ᐅᖃᓕᒫᖅᑕᐅᓂᖓ 

ᐊᐃᐸᖓᓂᑦ 
ᐅᖃᓕᒫᖅᑕᐅᓂᖓ 

ᑲᑎᒪᔨᕋᓛᖑᐃᓐᓇᖅᑐᑦ 
ᐅᓂᒃᑳᓕᐊᖏᑦ 

ᑲᑎᒪᔨᑐᐃᓐᓇᐃᑦ 
ᐅᓂᒃᑳᓕᐊᖏᑦ 

ᐱᖓᔪᐊᓂᒃ 
ᐅᖃᓕᒫᖅᑕᐅᓂᖓ 

ᐅᓪᓗᖓ 
ᐊᖏᖅᑕᐅᓂᖓ 

 
 
 

 
 
 

 
 
 

 
 
 

 
 
 

 
 
 
 

 
 

 
 

 
 
 
 

ᐄᕙ ᖃᒪᓂᖅ ᐋᕆᐊᒃ, C.M., O.Nu. 
ᑲᒥᓴᓇᖓ ᓄᓇᕗᑦ  

ᐱᖁᔭᖅ ᐋᖅᑭᒋᐊᕆᔪᒃ ᐋᓐᓂᐊᕕᒻᒥᑦ ᓇᓪᓕᐅᑯᒫᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓗ 
ᐃᓄᓕᕆᔨᒃᑯᓄᓪᓗ ᐊᐅᓚᑦᓯᑦᔪᑎᓄᑦ ᐱᖁᔭᖅ 

 
ᑲᒥᓯᓇ, ᐅᖃᐅᑦᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᑦ ᒪᓕᒐᓕᐅᕐᕕᒧᑦ, ᐊᑐᓕᖅᑎᑕᐅᔪᒃ 
ᒪᓕᓪᓗᒋᑦ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᖅᐳᖅ ᐋᓐᓂᐊᕕᒻᒥᑦ ᓇᓪᓕᐅᑯᒫᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᓗ ᐃᓄᓕᕆᔨᒃᑯᓄᓪᓗ ᐊᐅᓚᑦᓯᑦᔪᑎᓄᑦ ᐱᖁᔭᖓᓂ. 
 
2. (1) ᐃᓚᖓ 5 ᓈᓴᐅᑦᑕᐅᑲᓂᖅᐳᒃ ᐃᓚᒃᑲᓂᖓᓂ 5(1)-ᒥᑦ. 
 

(2) ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᕗᑦ ᑭᖑᓂᐊᒍ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ 5(1)(i)-ᒥᑦ. 
 

(i.1) ᑎᒃᑯᐊᓯᓪᓗᑎᒃ ᖃᐅᔨᓴᖅᑎᓂᑦ ᖃᐅᔨᓴᓂᐊᖅᑎᓪᓗᒋᑦ ᐱᒻᒪᕆᐅᔪᓂ 
ᖃᓄᐃᓐᓂᐅᔪᓂ ᒪᓕᓪᓗᒋᑦ ᐱᖁᔭᕋᓛᑦ; 

 
(3) ᑖᓐᓇ ᒪᓕᓪᓗᒍ ᐃᓚᒋᐊᖅᑕᐅᔪᒃ ᑭᖑᓂᐊᒍᑦ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ 5(1)-ᒥᑦ: 
 
ᖃᐅᔨᓴᖅᑏᑦ ᖃᐅᔨᓴᖅᑎᐅᕗᑦ 

(2) ᖃᐅᔨᓴᖅᑎᒃ ᑎᒃᑯᐊᑕᐅᓯᒪᔪᒃ ᐃᓚᖓᑎᒍ ᑎᑎᕋᖅᓯᒪᔪᐃᑦ 
ᐊᕕᑦᑐᓯᒪᔪᓂ 5(1)(h) ᐅᕝᕙᓗᓐᓃᑦ 5(1)(i)-ᒥᑦ ᐃᒪᐃᑉᐳᒃ, ᐊᓪᓚᕕᖓᑦ ᐱᑦᔪᑎᒋᓪᓗᒍ, 
ᖃᐅᔨᓴᖅᑎᒃ ᐱᑦᔪᑎᖃᓪᓗᑎᒃ ᑖᑦᓱᒪ ᐱᖁᔭᐅᑦ. 
 
3. ᐃᓚᒃᑲᓂᖓᓂ 26(3)-ᒥᑦ ᐲᖅᑕᐅᓗᓂ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ 
 
ᐊᕝᕕᐊᕈᑎᖃᖅᑐᖅ ᖃᐅᔨᓴᖅᑎᒃ 

(3) ᐃᓄᒃ ᐊᕝᕕᐊᒋᐊᖃᙱᓚᒃ ᐅᕝᕙᓘᓐᓃᑦ ᓄᖅᑲᑎᑦᓯᓪᓗᓂᓪᓘᓃᑦ 
ᖃᐅᔨᓴᖅᑎᒥᒃ, ᑕᒻᒪᓯᒪᔪᓕᕆᔨᒃ ᐅᕝᕙᓘᓐᓃᑦ ᖃᐅᔨᓴᖅᑎᒃ ᑲᔪᓯᑎᑦᓯᓂᕐᒧᑦ 
ᐱᓕᕆᐊᖏᓐᓂᒃ ᐅᕝᕙᓘᓐᓃᑦ ᐊᐅᓚᑦᓯᓂᖏᓐᓄᑦ ᐃᓚᖓᑎᒍ ᑖᑦᓱᒪ ᐱᖁᔭᐅᑦ 
ᐅᕝᕙᓘᓐᓃᑦ ᐱᖁᔭᕋᓛᓄᑦ. 
 



 

2 
 

4. ᐃᓚᒃᑲᓂᖓᓂ 26(4) ᐲᖅᑕᐅᓗᓂ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ 
 
ᐱᕋᔭᕐᓂᒧᑦ ᐊᒻᒪᓗ ᓱᒋᐊᖅᑕᐅᓂᖅ 

(4) ᐃᓄᒃ ᓱᕋᐅᔪᕕᓂᖅ ᑖᑦᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ ᐱᖁᔭᕋᓛᓂᑦ 
ᐸᓯᔭᑦᓴᐅᕗᒃ ᐱᕋᔭᖅᑕᕕᓂᖓᓂ ᐊᒻᒪᓗ ᐸᓯᔭᑦᓴᖑᑦᑎᑕᐅᓪᓗᓂ ᓴᙱᓗᐊᙱᑐᒃᑯᑦ 
ᐃᖅᑲᑐᖅᑕᐅᓪᓗᓂ 

(a) ᑲᑐᑦᔨᖃᑎᒌᒃᑯᖓᑉᐸᑦ, ᐊᑭᓖᕆᐊᖃᖅᐳᑦ 
ᐅᖓᑖᓅᙱᑐᒃ $10,000-ᓂᑦ; ᐅᕝᕙᓘᓐᓃᑦ 

(b) ᐃᓄᑑᖓᔪᒧᑦ, ᐊᑭᓖᕆᐊᖃᖅᐳᒃ ᐅᖓᑖᓅᙱᑐᒃ $5,000-ᓂᑦ, 
ᑎᒍᔭᐅᒪᓕᕿᓪᓗᓂ ᖃᓄᑎᒋ ᐅᖓᑖᓅᙱᑐᒃ ᐱᖓᓱᓄᑦ ᑕᖅᑭᓄᑦ, 
ᐅᕝᕙᓘᓐᓃᑦ ᑕᒪᒃᑮᓄᑦ. 

 
5. (1) ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᕗᑦ ᑭᖑᓂᐊᒍ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ 28(1)(f): 

 
(g) ᓴᖅᑭᑎᑦᓯᓗᑎᒃ ᐱᖁᔭᐅᓯᒪᔪᓂ ᓇᐅᑦᓯᑐᖅᑕᐅᓂᒃᑯᑦ, 

ᖃᐅᔨᓴᖅᑕᐅᓂᒃᑯᑦ ᐊᒻᒪᓗ ᐅᓂᒃᑳᓕᐅᕐᓂᑯᑦ, ᐱᖃᓯᐅᑎᓪᓗᑎᒃ 
ᑭᒃᑯᑐᐃᓐᓇᓄᑦ ᐅᓂᒃᑳᓕᐊᕈᓪᓗᑎᒃ, ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ 
ᐊᒻᒪᓗ ᐃᓄᓕᕆᔨᒃᑯᓄᑦ ᐃᓂᒋᔭᐅᔪᓄᑦ; 

(g.1) ᐃᓱᒪᒋᓪᓗᒋᑦ ᐊᑭᓕᕆᐊᓖᑦ ᓇᓪᓕᐅᑯᒫᖃᐅᑎᓄᑦ 
ᐋᖅᑭᐅᒪᑎᑕᐅᒋᐊᓖᑦ ᑖᒃᑯᓄᖓ ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ 
ᐊᒻᒪᓗ ᐃᓄᓕᕆᔨᒃᑯᓄᑦ ᐃᓂᒋᔭᐅᔪᓄᑦ; 

(h) ᐃᓱᒪᒋᓪᓗᒋᑦ ᐊᔪᙱᓂᕆᔭᖏᑦ ᐃᓅᑉ ᐃᖅᑲᓇᐃᔭᖃᖅᑐᓄᑦ 
ᐅᕝᕙᓘᓐᓃᑦ ᐊᑐᐃᓐᓇᐅᑎᑦᓯᔪᓄᑦ ᐱᔨᑦᓯᕋᕐᓂᒧᑦ ᑖᒃᑯᓄᖓ 
ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ 
ᐃᓂᒋᔭᐅᔪᓄᑦ; 

(h.1) ᐃᓱᒪᒋᓪᓗᒋᑦ ᓄᓇᓖᑦ ᐃᓚᐅᖃᑕᐅᔪᑦ ᐱᓕᕆᐊᖑᔪᓂᑦ ᑖᒃᑯᓄᖓ 
ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ 
ᐃᓂᒋᔭᐅᔪᓄᑦ; 

 
(2) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 28(1)(i)-ᒥᑦ ᐋᖅᑭᒋᐊᖅᑕᐅᕗᒃ ᐃᓇᖏᖅᑕᐅᓗᓂ 

"ᐃᓂᖅᑎᑕᐅᓂᖅ" ᐆᒧᖓ "ᐱᔪᓐᓇᐅᑎᖏᑦ". 
 
(3) ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᕗᑦ ᑭᖑᓂᐊᒍ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ 28(1)(i)-ᒥᑦ: 
 

(i.1) ᐃᓱᒪᒋᓪᓗᒋᑦ ᐊᑦᑕᓇᖅᑕᐅᓕᒪᓂᖏᑕ ᐋᓐᓂᐊᕕᓂᐊᖅᓯᒪᔪᓄᑦ 
ᑕᐃᑲᓂ ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ 
ᐃᓂᒋᔭᐅᔪᓄᑦ, ᐱᖃᓯᐅᑎᔪᓄᑦ ᐃᓕᖅᑯᓯᖏᓐᓄᑦ, ᑎᒥᒃᑯᑦ ᐊᒻᒪᓗ 
ᐃᓱᒪᒃᑯᑦ ᐊᑦᑕᓇᖅᑕᐃᓕᒪᓂᕐᒧᑦ; 

(i.2) ᐃᓱᒪᒋᓪᓗᒋᑦ ᖃᓄᐃᑦᑐᖃᕐᔪᐊᖅᑐᓄᑦ ᑐᕌᖓᔪᓄᑦ ᐋᓐᓂᐊᕕᓐᓄᑦ 
ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ ᐃᓂᒋᔭᐅᔪᓄᑦ, 
ᐱᖃᓯᐅᑎᔪᓄᑦ 
(i) ᐅᓂᒃᑳᓕᐅᕐᓂᑯᑦ ᐊᒻᒪᓗ ᖃᐅᔨᒃᑲᐃᑦᔪᑎᒃᑯᑦ ᐱᒻᒪᕆᐅᔪᓂ 

ᖃᓄᐃᓐᓂᐅᔪᓂ, 
(ii) ᖃᐅᔨᓴᖅᑕᐅᓂᖓ ᐱᒻᒪᕆᐅᔪᓂ ᖃᓄᐃᓐᓂᐅᔪᓂ, 
(iii) ᐱᔪᓐᓇᐅᑎᖏᑕ ᐊᒻᒪᓗ ᐱᓕᕆᐊᑦᓴᖏᑦ ᖃᐅᔨᓴᖅᑎᓄᑦ 

ᐱᒻᒪᕆᐅᔪᓂ ᖃᓄᐃᓐᓂᐅᔪᓂ, ᐊᒻᒪᓗ 
(iv) ᐱᓕᕆᐊᑦᓴᖏᑦ ᐃᓅᑉ ᐃᖅᑲᓇᐃᔭᖃᖅᑐᓄᑦ ᐅᕝᕙᓘᓐᓃᑦ 

ᐊᑐᐃᓐᓇᐅᑎᑦᓯᔪᓄᑦ ᐱᔨᑦᓯᕋᕐᓂᒧᑦ ᑖᒃᑯᓄᖓ 
ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ 
ᐃᓂᒋᔭᐅᔪᓄᑦ ᐃᑲᔪᖅᑐᓗᑎᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ 
ᖃᐅᔨᓴᖅᑕᐅᔪᓄᑦ ᐱᒻᒪᕆᐅᔪᓂ ᖃᓄᐃᓐᓂᐅᔪᓂ; 

 
(4) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 28(1)(m)-ᒥᑦ ᐋᖅᑭᒋᐊᖅᑕᐅᕗᑦ ᒪᓕᓪᓗᒋᑦ: 

 
(m) ᓇᓗᓇᐃᖅᓯᓗᑎᒃ ᑎᑎᕋᖅᑕᐅᓯᒪᓂᖏᒃ ᐊᒻᒪᓗ 

ᑮᓇᐅᔭᓕᕆᑦᔪᑎᓪᓗᒃ ᓇᔪᖅᑎᒋᔭᐅᓪᓗᑎᒃ ᐋᓐᓂᐊᕕᓐᓄᑦ 
ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ ᐃᓂᒋᔭᐅᔪᓄᑦ ᐊᒻᒪᓗ 
ᐅᑎᖅᑎᑕᐅᓯᒪᔪᐃᑦ ᐊᒻᒪᓗ ᐅᓂᒃᑳᓕᐊᑦ ᐋᖅᑭᓱᖅᑕᐅᓯᒪᕆᐊᓖᑦ 
ᒥᓂᔅᑕᕐᒧᑦ; 

 
(5) ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᐃᑦ ᑭᖑᓂᐊᒍ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ 28(1)(m)-ᒥᑦ: 
 

(m.1) ᐃᓱᒪᒋᓪᓗᒋᑦ ᑲᑎᖅᓱᑕᐅᓯᒪᔪᑦ, ᐋᖅᑭᐅᒪᑎᑦᓯᓂᕐᒧᑦ, ᐊᑐᕐᓂᒧᑦ, 
ᑐᖅᑯᑕᐅᑦᓯᐊᓯᒪᓕᖏᑦ, ᑐᓴᖅᑕᐅᒋᐊᖃᙱᑐᐃᑦ, ᐊᑐᐃᓐᓇᐅᓂᕐᒧᑦ, 
ᓴᖅᑭᑕᐅᓯᒪᔪᑦ ᐊᒻᒪᓗ ᓱᕋᖅᓯᒪᓂᖏᑕ ᐋᓐᓂᐊᕕᓕᐊᖅᓯᒪᔫᑉ 
ᒥᑦᓵᓄᑦ ᑐᑭᓯᒋᐊᕈᑎ ᐊᒻᒪᓗ ᐋᓐᓂᐊᕕᓕᐊᖅᓯᒪᔫᑉ ᑎᑎᕋᖅᓯᒪᔪᓂ 
ᑖᒃᑯᓄᖓ ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ 
ᐃᓂᒋᔭᐅᔪᓄᑦ; 

(m.2) ᐃᓱᒪᒋᓪᓗᒋᑦ ᐱᔪᓐᓇᐅᑎᖏᑕ ᐋᓐᓂᐊᕕᓕᐊᑦᓯᒪᔪᓄᑦ 
ᐊᑐᐃᓐᓇᖃᕐᓗᑎᒃ ᒥᑦᓵᓄᑦ ᑐᑭᓯᒋᐊᕈᑎᓂᒃ ᐊᒻᒪᓗ ᑎᑎᕋᖅᓯᒪᔪᓂ 
ᐃᒻᒥᑰᓕᖓᔪᓄᑦ ᓲᕐᓗ ᐋᖅᑭᐅᒪᑎᑕᐅᒋᐊᓕᓐᓂᒃ ᑖᒃᑯᓄᖓ 
ᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ 
ᐃᓂᒋᔭᐅᔪᓄᑦ; 

(m.3) ᐃᓱᒪᒋᓪᓗᒋᑦ ᐱᔪᓐᓇᐅᑎᖏᑦ ᐋᓐᓂᐊᕕᓕᐊᑦᓯᒪᔪᓄᑦ ᑐᑦᓯᕋᕐᓗᑎᒃ 
ᓇᓚᐅᑦᓯᓯᒪᕆᐊᓕᓐᓂᒃ ᐅᕝᕙᓘᓐᓃᑦ ᐋᖅᑭᒋᐊᑕᐅᕆᐊᖃᕐᓂᖏᑦ 
ᑐᑭᓯᒋᐊᕈᑎᓂᒃ ᐃᒻᒥᑰᓕᖓᔪᓄᑦ ᓲᕐᓗ ᐋᖅᑭᐅᒪᑎᑕᐅᒋᐊᓕᓐᓂᒃ 

ᑖᒃᑯᓄᖓᐋᓐᓂᐊᕕᓐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᓄᓕᕆᔨᒃᑯᓄᑦ 
ᐃᓂᒋᔭᐅᔪᓄᑦ; 

